
BORD OIDEACHAIS AGUS OILIÚNA XXX 
XXX EDUCATION AND TRAINING BOARD 

 
 

Treoir is ea an conradh eiseamláire seo. Tá freagracht ar an mBord Oideachais agus 
Oiliúna as a chinntiú go mbíonn gach ceann de na ceanglais reachtacha reatha agus 
de na ceanglais ciorclán iomchuí reatha á gcumhdach ag na conarthaí uile, go mbíonn 
na conarthaí uile de réir comhairle dlí i gcás gur cuí agus go mbíonn siad ar aon dul 
le ceadú na Roinne iomchuí le haghaidh an phoist lena mbaineann. 

 
 

 

Cineál Conartha: Conradh Buan/Conradh d’Fhad Éiginnte/Conradh Téarma 
Shocraithe/Conradh Sainchuspóra> 

< Lánaimseartha / Páirtaimseartha> 
 

 
1. Na Páirtithe 

Fostaí:  < Ainm iomlán an fhostaí> 
 
Seoladh: < Seoladh 1>, < Seoladh 2>, < Seoladh 3>, <Éirchód> 

 
Fostóir:  Bord Oideachais agus Oiliúna XXXX 
 < Seoladh 1>, < Seoladh 2>,  < Seoladh 3> 

 
Dáta Tosaithe: <Dáta>  
 
 

 
2. Teideal an Phoist:  < Teideal an Phoist > 1 

 
3. Cineál an Chonartha: 

Is post < Buan/ d’Fhad Éiginnte / Téarma Shocraithe/Sainchuspóra> 
<lánaimseartha/páirtaimseartha> é an post seo, faoi réir na dteorainneacha atá 
leagtha amach anseo feasta agus faoi réir na bhforálacha, de réir mar is cuí, 
de chuid an Achta um Boird Oideachais agus Oiliúna, 2013, agus de chuid aon 
reachtaíochta a thagann ina ionad agus de chuid aon reachtaíochta leasaithí, 

 
1 Ní foláir an grád substainteach a mhionsonrú ann 

LÓGÓ AN 

BHOIRD 

OIDEACHAIS 

AGUS OILIÚNA 

lena n-áirítear aon rialacháin arna ndéanamh fúithi, agus de chuid na 
reachtaíochta dlí fostaíochta is infheidhme.  

 

4. Tréimhse Phromhaidh   
De réir I.R. Uimh. 686/2022 – Rialacháin an Aontais Eorpaigh (Coinníollacha 
Oibre Trédhearcacha Intuartha), 2022, ní bheidh an tréimhse phromhaidh níos 
faide ná 12 mhí.   
Is féidir tuilleadh faisnéise faoin mbeartas promhaidh reatha a aimsiú ag <<cuir 
an láthair isteach anseo>>    

 
5. Fad an Chonartha (le haghaidh poist seachas poist bhuana/poist d’fhad 

éiginnte) 

5.1 De réir alt 8 den Acht um Chosaint Fostaithe (Obair Téarma Shocraithe) 2003, 

cinnfear fad an chonartha seo leis an gcoinníoll/foras oibiachtúil nó na 

coinníollacha/forais oibiachtúla seo a leanas:  

 
(a) Teacht ag dáta sonrach (dáta deiridh ionchais <Le cur isteach más eol>)  

 
agus/nó 
 

(b) Tasc sonrach a chur i gcrích (e.g., tionscadal sainithe a chur i gcrích) <Tá 
an tasc le cur isteach más cuí> 
 

agus/nó 
 

(c) Tarlú teagmhais shonraigh trínarb é cuspóir an chonartha tréimhse 
neamhláithreachta sealbhóra phoist shubstaintigh a chumhdach ar feadh 
thréimhse a neamhláithreachta fadtéarmaí ceadaithe ar shaoire reachtúil nó 
ar shaoire cheadaithe eile, e.g., deireadh an chumhdaigh i ndáil le saoire 
mháithreachais, le saoire do thuismitheoirí, le postroinnt, le comhroinnt oibre 
nó le cead neamhláithreachta ceadaithe eile. Is é an chúis leis an gconradh 
an tsaoire <cuir isteach cineál na saoire> a chumhdach agus tiocfaidh sé 
chun deiridh ar an dáta i gcás go bhfuil sé sonraithe, nó ar fhilleadh ó 
shaoire, ó éirí as nó ó scor do shealbhóir an phoist shubstaintigh arb é 
sealbhóir an phoist bhuain mar <cuir teideal an phoist isteach> é agus is é 
sin an fáth nach bhfabhrófar aon chonradh d’fhad éiginnte. 

 
De réir alt 8 den Acht um Chosaint Fostaithe (Obair Téarma Shocraithe) 2003, 
foirceanntar an conradh seo ar bhonn roghanna (a) / (b) / (c) thuas 
 
 <roghnaigh an rogha chuí agus cuir na fíorais shonracha iomchuí isteach, lena 
n-áirítear uimhir thagartha an chomórtais nó aitheantóir róil uathúil eile chun 
crostagairt a chumasú gan sonraí pearsanta a chur ar áireamh>.2   

 
2 Roghnaíonn an duine atá ag cur iarraidh conartha isteach rogha a, b nó c  
Tá rogha b le bheith nasctha le cóid agus tuairisceoir an tionscadail  
Tá rogha c le bheith ar an mbonn leis an liosta anuas de neamhláithreachtaí agus, má roghnaítear rogha c, 
rachaidh sí chuig spás coinneála a bhfuil uimhir thagartha le cur isteach ag an rannóg acmhainní daonna ina 
leith 

5.2 Féadfar an conradh seo a athnuachan faoi réir seirbhís shásúil agus i gcás go 

n-éilíonn an Fostóir an tseirbhís ar feadh tréimhse shocraithe bhreise. Féadfar 
an ceapachán a fhoirceannadh trí fhógra <mí amháin> i scríbhinn ó cheachtar 
Páirtí, faoi réir foráil reachtúil agus comhaontuithe comhchoiteanna iomchuí. 
 
Ní eiseofar an conradh mar Chonradh d’Fhad Éiginnte ná ní thiontófar é ina 
Chonradh d’Fhad Éiginnte ar bhonn an fhorais oibiachtúil/na bhforas oibiachtúil 
thuas. 
 

 
Ní bheidh feidhm ag na hAchtanna um Dhífhostú Éagórach, 1977-2015, maidir 
le dífhostú ar chúis arb éard í dul as feidhm théarma socraithe/shainchuspóir 
an chonartha seo in éagmais a athnuachana agus ar an gcúis sin amháin. 

 

6. An bhrí atá le tabhairt do Chonradh d’Fhad Éiginnte 

Tá ag fostaí atá fostaithe ar chonradh d’fhad éiginnte stádas fostaíochta atá 
comhionann le stádas fostaíochta fostaí bhuain. Le Conradh d’Fhad Éiginnte, 
tugtar d’fhostaí an dearbhú gurb amhlaidh, faoi réir an ghnáthdháta scoir san 
fhostaíocht, a choinneofar é nó í san fhostaíocht, agus na téarmaí agus 
coinníollacha is iomchuí maidir lena bpost á gcoinneáil, agus nach ndífhostófar 
é nó í in éagmais aon chúise maithe a bheith ann, amhail mí-iompar nó mí-
oiriúnacht dá phost nó dá post, nó in éagmais imthosca fíorláidre nó 
dosheachanta eile. Bainfear aon dífhostú amach trí na socruithe foirceanta 
comhaontaithe a chur i bhfeidhm. 

 
7. Láthair 

Is chuig an mBord Oideachais agus Oiliúna, agus ní chuig aon láthair ar leith, 
atá gach ceapachán.  Is é <Tá Éirchód le cur ar áireamh i Seoladh na 
Láithreach> d’ait oibre tosaigh. Beidh feidhm ag Taisteal agus Cothú de réir na 
socruithe iomchuí atá i mbun oibre. 
 
Más rud é go n-éileofar ort obair i láthair eile, beidh aon aistriú den sórt sin de 
réir comhaontuithe iomchuí.  

  
8. Comhaontuithe Comhchoiteanna 

Beidh na socruithe seo faoi réir comhaontuithe comhchoiteanna a dtiocfar orthu 
ó am go chéile agus lena gcumhdófar do chatagóir ghráid laistigh den Earnáil 
Oideachais agus Oiliúna. 
 
Féadfar téarmaí agus coinníollacha na fostaíochta seo a athbhreithniú de réir 
ordachán ón Aire nó ón Roinn Oideachais nó de réir comhaontuithe 
comhchoiteanna náisiúnta is infheidhme maidir leis an gcatagóir foirne seo. 
Beidh feidhm ag athruithe iomchuí den sórt sin maidir leis an gconradh seo 
agus eiseofar iad chuig an bhfoireann.  

 
 
 



CONRADH EISEAMLÁIRE DO BHAILL FOIRNE DE CHUID BORD OIDEACHAIS AGUS 
OILIÚNA SEACHAS MÚINTEOIRÍ AGUS CÚNTÓIRÍ RIACHTANAS SPEISIALTA          

4 
 

9. Uaireanta Oibre  
 
Is iad <líon uaireanta an chloig>3 uair an chloig sa tseachtain d’uaireanta oibre. 
 
Is iad na huaireanta ó 8 am go dtí 6 pm ó Luan go hAoine na gnáthuaireanta 
oibre.  Cuirfidh do Bhainisteoir d’uaireanta oibre in iúl duit.  Forchoimeádfaidh 
an Fostóir an ceart chun do phatrún oibre a athrú ó am go chéile, tar éis 
comhairliúchán cuí idir an lucht bainistíochta agus ionadaithe d’fhostaithe. 
 
I gcás gur le haghaidh líon uaireanta is lú ná uaireanta iomlána atá an conradh, 
féadfar cur leis an gconradh de réir mar a bheidh uaireanta breise ar fáil ar aon 
dul leis an Acht um Chosaint Fostaithe (Obair Téarma Shocraithe) nó leis an 
gciorclán iomchuí, de réir mar is infheidhme. 

 
Tabharfar do shocruithe scíthe ar aon dul leis an Acht um Eagrú Ama Oibre, 
1997. 

 
Féadfar go n-éileofar ort do thinreamh a thaifeadadh trí chóras taifeadta 
leictreonach i gcás go bhfuil socruithe fleisc-ama ar fáil do do ghrád. In imthosca 
den sórt sin, cuirfidh do ghar-Bhainisteoir na socruithe áitiúla in iúl duit. 
 

10. Caidreamh Tuairiscithe/Cuntasachta 
Is é <cuir teideal an Bhainisteora isteach> do bhainisteoir líne.  
 
Beidh tú cuntasach do stiúradh agus bainistiú do Bhainisteora Líne ar bhonn laethúil 

de réir mar is cuí agus do stiúradh agus bainistiú na ngrád sinsearach sa rannóg a 

bhfuil tú sannta di, mar a chinnfidh an Príomhfheidhmeannach nó aon Duine Ainmnithe 

eile a gcinnfidh an Príomhfheidhmeannach é nó í, agus beidh tú faoina réir sin. 

 
11. Dualgais  

Tabharfaidh do Bhainisteoir Líne breac-chuntas duit ar do dhualgais, mar atá 
comhaontaithe agus is infheidhme maidir leis an ngrád/leis an bpost.  Cuirtear 
faisnéis bhreise i láthair in Aguisín 1. 
 

12. Luach Saothair  
Socraítear an tuarastal tosaigh faoi threoir na rialacha lena sainítear pá tosaigh 
agus faoi threoir na rialacha maidir le pá ar ardú céime agus ní bheidh sé faoi 
réir idirbheartaíochta. 

Beidh do luach saothair ar an bpointe cuí den scála iomchuí a chuirfidh an 
Roinn Oideachais in iúl.  

Íocfar an luach saothair i riaráiste <go coicísiúil/go míosúil> trí aistriú díreach 
chuig cuntas bainc a bheidh ainmnithe agat. Déanfaidh an Bord Oideachais 
agus Oiliúna asbhaintí reachtúla ón tuarastal de réir mar is cuí.  
 
Maidir le ráta an luacha saothair iomláin:  

 
3 I gcás gráid soláthair túslíne (Oideoir Aosach, Teagascóir), is ionann an líon sin agus na huaireanta teagmhála 
soláthair 



CONRADH EISEAMLÁIRE DO BHAILL FOIRNE DE CHUID BORD OIDEACHAIS AGUS 
OILIÚNA SEACHAS MÚINTEOIRÍ AGUS CÚNTÓIRÍ RIACHTANAS SPEISIALTA          

5 
 

a) féadfar é a choigeartú ó am go chéile, de réir an bheartais pá Rialtais a 
bhfuil feidhm aige maidir le seirbhísigh phoiblí go ginearálta; 

b) féadfaidh an tAire Oideachais é a athbhreithniú ó am go chéile le toiliú 
an Aire Caiteachais Phoiblí, Seachadta ar an bPlean Forbartha 
Náisiúnta, agus Athchóirithe. 

 
Féadfaidh gráid áirithe foirne bheith incháilithe le haghaidh íocaíocht ragoibre.  
Má bhíonn do ghrád incháilithe, beidh na téarmaí ina leith sin ar fáil ó do 
Bhainisteoir Líne. 
 
Féadfaidh ráiteas i scríbhinn a iarraidh maidir le do mheánráta pá in aghaidh 
na huaire d'aon tréimhse thagartha pá mar a fhoráiltear faoi Alt 23 den Acht um 
Pá Íosta Náisiúnta 2000. 
 
Tabhair faoi deara, le do thoil, go mbeidh oibleagáid chonarthach ort a bheith 
ar an eolas faoi do thuarastal féin agus aon difríochtaí a thuairisciú don Rannóg 
Párolla lom láithreach.  Má thagann aon ró-íocaíocht chun cinn, leanfar na 
nósanna imeachta atá leagtha amach i gCiorclán 0032/2016 ón Roinn 
Oideachais dar teideal “Beartas agus Nósanna Imeachta maidir le déileáil le 
Ró-Íocaíochtaí Tuarastail a ghnóthú” nó in aon Chiorclán ina dhiaidh sin, de réir 
an Achta um Íoc Pá, 1991. 

 

13. Slándáil Shóisialach 
Faigheann na Coimisinéirí Ioncaim ranníocaíochtaí árachais shóisialaigh a 
ghabhann leis an gconradh fostaíochta seo tríd an gcóras cánach ioncaim Íoc 
Mar a Thuillir (ÍMAT). 
 
Soláthraíonn an Roinn Coimirce Sóisialaí íocaíochtaí Coimirce Sóisialaí. 
 
 

14. Fostaíocht Eile/Obair Sheachtrach 
Ní ceadmhach aon obair sheachtrach a ngabhann tú di a bheith de chineál a 
chuireann isteach ar chomhlíonadh do dhualgas agus do fhreagrachtaí don 
Bhord Oideachais agus Oiliúna. 
 
Chun comhlíonadh alt 33 den Acht um Eagrú Ama Oibre, 1997, agus 
comhlíonadh an bheartais Duine Amháin, Tuarastal Amháin de chuid an 
Rialtais a chinntiú i ndáil le hilfhostaíochtaí agus leis an líon uaireanta a 
oibrítear le linn tréimhse tagartha, éileoidh an Bord Oideachais agus Oiliúna go 
gcuirfidh fostaithe ar an eolas é faoi aon fhostaíocht sheachtrach a bhfaigheann 
siad luach saothair ina leith. Dá bhrí sin, ní foláir fógra i scríbhinn a thabhairt do 
Bhainisteoir Acmhainní Daonna an Bhoird Oideachais agus Oiliúna i dtaobh 
gach oibre seachtraí. Féadfar an conradh seo a fhoirceannadh i gcás gurb 
amhlaidh, maidir le d’uaireanta oibre nuair a ríomhtar iad ina n-iomláine, is mó 
iad ná an teorainn 48 n-uaire an chloig don tréimhse iomchuí roimhe, mar atá 
leagtha amach in alt 15 den Acht um Eagrú Ama Oibre, 1997, nó is mó iad ná 
post seirbhíse poiblí lánaimseartha amháin.  Is de réir nósanna imeachta cuí a 
dhéanfar aon chinneadh den sórt sin chun an conradh a fhoirceannadh. 

15. Saoire Bhliantúil 
Deonófar saoire bhliantúil de réir an Achta um Eagrú Ama Oibre, 1997, de réir 
Ciorcláin iomchuí ón Roinn Oideachais nó ón Roinn Breisoideachais agus 
Ardoideachais, Taighde, Nuálaíochta agus Eolaíochta agus de réir an bheartais 
um shaoire bhliantúil ón mBord Oideachais agus Oiliúna.  
 
Beidh saoire bhliantúil do chatagóirí áirithe fostaithe ar fáil ar an gcóras pá ar 
líne. 
 
Cuimseofar saoire bhliantúil do chatagóirí áirithe fostaithe laistigh de thréimhsí 
dúnta scoile de réir an Chiorcláin iomchuí. 
 
Deonófar gach saoire reachtúil, gan saoire bhliantúil a áireamh, de réir na 
reachtaíochta fostaíochta agus de réir na socruithe a bheidh údaraithe ag an 
Aire Oideachais. 

 
Beidh sé faoin bhFostóir an cinneadh críochnaitheach a dhéanamh maidir le 
saoire bhliantúil a leithdháileadh. 

 
Ní foláir saoire bhliantúil a thógáil sa bhliain saoire reatha agus ní fhéadfar í 
a thabhairt ar aghaidh ó bhliain saoire amháin go dtí an chéad bhliain saoire 
eile seachas trí shocrú roimh ré. I gcás go dtarlóidh foirceannadh an 
chonartha seo agus gur mó an tsaoire bhliantúil íoctha a bheidh tógtha cheana 
féin ná an teidlíocht saoire bliantúla ar dháta an fhoirceanta, asbhainfidh an 
Fostóir an pá saoire bliantúla farasbairr ó aon phá foirceanta. 
 
Tá tuilleadh faisnéise ar fáil ag <<cuir an láthair isteach anseo>> 
 

16. Saoire Mháithreachais/Saoire Uchtaíoch/Saoire Cúramóra/Saoire do 
Thuismitheoirí (lena n-áirítear Saoire ‘Force Majeure’)/Saoire 
Atharthachta 
Deonófar Saoire Mháithreachais/Saoire Uchtaíoch/Saoire Cúramóra/Saoire do 
Thuismitheoirí (lena n-áirítear Saoire ‘Force Majeure’)/Saoire Atharthachta de 
réir na reachtaíochta iomchuí agus de réir na socruithe a bheidh údaraithe ag 
an Aire Oideachais.  
 

17. Neamhláithreacht ón Obair 
Féadfar saoire bhreoiteachta íoctha a dheonú de réir Ciorcláin iomchuí.  

Éileofar deimhniú liachta i leith aon neamhláithreachta saoire breoiteachta is 

faide ná dhá lá.  

Beidh oibleagáid ar bhaill foirne cloí le forálacha an nós imeachta ‘Tinreamh 
agus Saoire Bhreoiteachta a Bhainistiú’ ón mBord Oideachais agus Oiliúna 
iomchuí i ndáil le nósanna imeachta um fhógra a thabhairt agus le nósanna 
imeachta deimhniúcháin de réir mar a bhaineann siad sin leis an scéim saoire 
breoiteachta. 

  

Forchoimeádfaidh an Fostóir an ceart i gcónaí, i gcomhthéacs na dtreoirlínte 
iomchuí, fostaí a atreorú chuig Soláthraí Sláinte Ceirde an Fhostóra le haghaidh 
measúnú liachta neamhspleách. 

Beidh na teidlíochtaí saoire breoiteachta agus na socruithe saoire breoiteachta 
le haghaidh an phoist mar atá siad leagtha amach i gCiorclán 0063/2015 ón 
Roinn Oideachais nó in aon chiorclán iomchuí ina dhiaidh sin.  Féadfar na 
teidlíochtaí agus socruithe sin a choigeartú nó a athbhreithniú ó am go chéile 
de réir an bheartais Rialtais nó féadfaidh an tAire Oideachais iad a choigeartú 
nó a athbhreithniú le toiliú an Aire Caiteachais Phoiblí, Seachadta ar an bPlean 
Forbartha Náisiúnta, agus Athchóirithe.  

 
I gcás go mbeidh a rochtain ar shaoire bhreoiteachta íoctha ídithe ag Fostaí, 
féadfaidh an Fostóir, tar éis comhairle liachta a fháil óna Sholáthraí Sláinte 
Ceirde féin, saoire Luacha Saothair Shealadaigh Athshlánúcháin a dheonú de 
réir théarmaí na scéime seirbhíse poiblí.  Féach an Ciorclán iomchuí le 
haghaidh tuilleadh faisnéise. Tá mionsonraí iomlána faoin scéim pá 
breoiteachta agus ciorcláin ghaolmhara ar fáil ag <<cuir an láthair isteach 
anseo>> 
 

18. Pinsin agus Aoisliúntas 
18.1 Is éigeantas é comhaltas de scéim aoisliúntais iomchuí, seachas i ndáil le 

ceapacháin a chuimsítear faoi 19.4 thíos. Déanfar asbhaintí cuí go huathoibríoch 
ó do thuarastal. 

 
Leis an Acht um Pinsin na Seirbhíse Poiblí (Scéim Aonair agus Forálacha Eile), 
2012, forchuirtear teorainn 40 bliain leis an tseirbhís iomlán is féidir a áireamh 
i gcomhair pinsin i gcás go raibh duine ina chomhalta nó ina comhalta de níos 
mó ná scéim pinsean seirbhíse poiblí amháin a bhí ann cheana, seachas an 
Scéim Aonair.  Is féidir go mbeidh impleachtaí pinsin aige sin má ghnóthaigh tú 
cearta pinsin i bhfostaíocht sa tseirbhís phoiblí roimhe seo.    
 
Beidh ceapacháin faoi réir na Ranníocaíochta Breise Aoisliúntais de réir an 
Achta um Pá agus Pinsin Seirbhíse Poiblí, 2017. 
 

18.2 Fostaithe a fostaíodh roimh an mbliain 2013 
Beidh fostaithe a fostaíodh roimh an mbliain 2013 ina gcomhaltaí de Scéim 
Aoisliúntais na hEarnála Oideachais. Ní foláir do chomhaltaí den Scéim sin dul 
isteach sa Scéim Pinsean Céilí, Páirtnéirí Sibhialta agus Leanaí ghaolmhar, 
agus beidh na ranníocaíochtaí in-asbhainte ag na rátaí is infheidhme maidir leis 
an scéim.   
 

18.3 Fostaithe a fostaíodh tar éis na bliana 2013 
Beidh fostaithe a fostaíodh tar éis na bliana 2013 ina gcomhaltaí den Scéim 
Pinsean Seirbhíse Poiblí Aonair, mura bhfuil siad díolmhaithe de réir an Achta 
um Pinsin na Seirbhíse Poiblí (Scéim Aonair agus Forálacha Eile), 2012. Tá 
mionsonraí iomlána faoin Scéim agus faoi na heisceachtaí ar fáil ag 
www.singlepensionscheme.gov.ie. Beidh ranníocaíochtaí in-asbhainte ag na 
rátaí is infheidhme maidir leis an scéim. 
 
Tá mionsonraí iomlána faoi na scéimeanna pinsean ar fáil ag <<cuir an láthair 
isteach anseo>> 

18.4 Fostaithe a cheaptar chuig poist nach bhfuil incháilithe le haghaidh 
comhaltas de scéim aoisliúntais 
Rochtain ar chomhaltas de na scéimeanna aoisliúntais a riartar de réir 
threoirlínte, rialacha agus rialacháin na Roinne Oideachais, níl sí ar fáil do bhaill 
foirne atá fostaithe i bpoist nach gcistítear go hiomlán leis an Státchiste. Má 
cheaptar chuig post den sórt sin thú, cuirfear ar an eolas thú faoin méid sin 
agus ní dhéanfar aon asbhaintí aoisliúntais. 
 
I gcás go mbeidh fáil ar rochtain ar na scéimeanna ann sa todhchaí, ligfear an 
Fostaí isteach mar chomhalta den scéim iomchuí agus éileofar air nó uirthi 
ranníocaíochtaí a dhéanamh de réir rialacha na scéime aoisliúntais iomchuí a 
bheidh i bhfeidhm ag an am sin.  
 
Faoi do rogha, éascóidh an Bord Oideachais agus Oiliúna rochtain ar Chuntas 

Coigiltis Scoir Pearsanta, i gcás go gcuirfidh tú in iúl dúinn gur mhaith leat 

déanamh amhlaidh. Déanfar asbhaintí, a luaithe a bheidh siad údaraithe, le 

soláthraí a bheidh ainmnithe agat. 

19. Laghdú Pinsin 

Beidh feidhm ag laghdú maidir le pinsin na Státseirbhíseach agus na 
Seirbhíseach Poiblí uile a athfhostaítear ar fud na mórsheirbhíse poiblí.  Más 
rud é go raibh an Fostaí fostaithe cheana féin sa Státseirbhís nó sa tSeirbhís 
Phoiblí agus go bhfaigheann sé nó sí pinsean ón Státseirbhís nó ón tSeirbhís 
Phoiblí, nó más rud é go bhfuil pinsean Státseirbhíse/Seirbhíse Poiblí á íoc le 
linn a athfhostaíochta nó a hathfhostaíochta, beidh an pinsean sin faoi réir 
laghdú de réir alt 52 den Acht um Pinsin na Seirbhíse Poiblí (Scéim Aonair agus 
Forálacha Eile), 2012. 
 
Mar sin féin, más rud é go raibh an Fostaí fostaithe roimhe seo sa Státseirbhís 
nó sa tSeirbhís Phoiblí agus gur bronnadh pinsean air nó uirthi faoi shocruithe 
luathscoir shaorálaigh (seachas an Scéim Dreasachta Luathscoir (SDLS), 
Ciorclán 7/2010 ón Roinn Sláinte maidir le LSS/SIS nó Ciorclán LG(P) 06/2013 
ón Roinn Comhshaoil, Pobail agus Rialtais Áitiúil, a bhfágann ceann ar bith 
díobh nach bhfuil an Fostaí incháilithe le haghaidh an phoist), scoirfidh teideal 
chun an phinsin sin le héifeacht ó dháta an athcheapacháin. Féadfar, áfach, go 
ndéanfar socruithe speisialta chun seirbhís roimhe sin de chuid an 
Phríomhfheidhmeannaigh a ríomh chun críocha aon aoisliúntais a mbeidh an 
Fostaí i dteideal é a fháil sa todhchaí. 
 

20. Scor  
20.1 Is féidir an beartas scoir ón mBord Oideachais agus Oiliúna a aimsiú ag <<cuir 

an láthair isteach anseo>> 
 

Ba cheart an méid seo a leanas a thabhairt faoi deara: Ceanglaítear an méid 
seo a leanas le halt 51 den Acht um Pinsin na Seirbhíse Poiblí (Scéim Aonair 
agus Forálacha Eile), 2012: aon duine: 

(a) a théann i mbun fostaíochta i gcomhlacht seirbhíse poiblí, agus  
(b) a bhfuil —  

(i) teideal aige nó aici chun aon phinsin chaomhnaithe nó chun aon 
chnapshuime caomhnaithe nó chun aon sochair scoir eile, nó  

(ii) sochair scoir faighte aige nó aici nó arna bhfáil aige nó aici faoi 
scéim pinsean seirbhíse poiblí atá ann cheana agus ar comhalta 
nó ar chomhalta di é nó í, 
 

déanfaidh sé nó sí dearbhú sa chéill sin a sholáthar don údarás iomchuí.  
 
Déanfaidh an Bord Oideachais agus Oiliúna an gníomh iomchuí tar éis an 
dearbhú sin a fháil. 
 

20.2   Scor ar Fhorais Liachta: 
Tabhair faoi deara gurb amhlaidh, i gcás go ndeachaigh an Fostaí ar scor ó 
chomhlacht Státseirbhíse/Seirbhíse Poiblí ar fhorais liachta, is féidir go mbeidh 
a phinsean nó a pinsean ón bhfostaíocht sin faoi réir athbhreithniú de réir na 
rialacha a bhaineann le scor ar fhorais liachta laistigh de scéim pinsean na 
fostaíochta sin. 
 

21. Oiliúint 
Féadfar go n-éileofar ort freastal ar oiliúint nó ar chúrsaí inseirbhíse eile faoi 
rogha an Fhostóra de réir mar is cuí leis an bhFostóir.  I gcás go n-éileoidh an 
fostóir, de réir dlí, an oiliúint sin, nó go n-éileofar an oiliúint sin trí chomhaontú 
comhchoiteann, chun tú a chumasú an obair a bhfuil tú fostaithe ina leith a 
dhéanamh, soláthrófar oiliúint den sórt sin saor in aisce, áireofar í mar am oibre 
agus, i gcás gur féidir, cuirfear ar siúl í le linn uaireanta oibre. 

 
22. Taisteal  

Íocfar liúntas taistil agus cothaithe i leith turais riachtanacha údaraithe ar ghnó 
an Fhostóra mar a bheidh údaraithe ag an lucht bainistíochta, ag rátaí nach mó 
ná na rátaí a cheadóidh an tAire Oideachais ó am go chéile.  Beidh oibleagáid 
ort a áirithiú go mbeidh an Bord Oideachais agus Oiliúna slánaithe ar do 
pholasaí árachais le haghaidh gach taistil oifigiúil.  
 

23. Sláinte agus Sábháilteacht 
Tá an Bord Oideachais agus Oiliúna tiomanta do shábháilteacht, sláinte agus 
leas a fhoirne a chinntiú agus, chuige sin, ullmhaíodh ráiteas sábháilteachta ina 
leagtar amach na socruithe sábháilteachta uile atá i bhfeidhm. Tá oibleagáid 
dhlíthiúil ar bhaill foirne uile an Bhoird Oideachais agus Oiliúna i ndáil le 
sábháilteacht, sláinte agus leas ag an obair de réir na ndualgas atá ar fhostaithe 
faoi alt 9 den Acht um Shábháilteacht, Sláinte agus Leas ag an Obair, 2005, 
agus éilítear orthu cloí leis na treoirlínte atá sa Ráiteas Sábháilteachta atá ar 
fáil i do láthair oibre agus/nó ó do Bhainisteoir. 
 

24. An tSeirbhís Chúnaimh d’Fhostaithe  
Bíonn seirbhís comhairleoireachta saor in aisce ar fáil do gach fostaí 24 huaire 
sa lá, seacht lá sa tseachtain. Is seirbhís rúnda tacaíochta d’fhostaithe í an 
tSeirbhís Chúnaimh d’Fhostaithe, atá deartha chun tacú le fostaithe ábhair imní 
phearsanta nó ábhair imní a bhaineann leis an obair a réiteach trí thacaíocht 
thar an teileafón, trí shainfhaisnéis agus trí chomhairleoireacht thar an teileafón 
nó ar bhonn aghaidh ar aghaidh nuair is cuí. Tá tuilleadh faisnéise agus 
mionsonraí teagmhála ar fáil ag <<cuir an láthair isteach anseo>> 

25. Taifid/Maoin  
Coinneofar taifid i gcomhréir leis an Acht um Chosaint Sonraí, 2018, agus leis 
an mBeartas Próiseála Sonraí ón mBord Oideachais agus Oiliúna. 
 
Ní thógfar aon mhaoin ar leis an mBord Oideachais agus Oiliúna í amach as 
an áitreabh aon tráth gan réamhúdarú cuí.  Aon mhaoin ar leis an mBord 
Oideachais agus Oiliúna í agus atá i do sheilbh nó faoi do rialú, tabharfar ar ais 
í don Bhord Oideachais agus Oiliúna arna iarraidh sin agus, i gcás ar bith, ar 
fhoirceannadh d’fhostaíochta. 
 
 

26. Maoin Intleachtúil 
Tá agus beidh gach Páirtí mar úinéir na maoine intleachtúla ar fad atá faoina 
úinéireacht nó faoina rialú amhail Dáta Éifeachta an chonartha.  Aon mhaoin 
intleachtúil a fhorbrófar tar éis an dáta sin, caithfear léi ar aon dul le halt 23 den 
Acht Cóipchirt agus Ceart Gaolmhar, 2000, agus leis an mBeartas Maoine 
Intleachtúla ón mBord Oideachais agus Oiliúna. 
 
 

27. Comhdheiseanna agus Freastal Réasúnta 
Ar aon dul leis na hAchtanna um Chomhionannas Fostaíochta, 1998-2015, tá 
an Bord Oideachais agus Oiliúna tiomanta do bheartas comhdheiseanna a 
leanúint. Ní dhéanann an Bord Oideachais agus Oiliúna aon idirdhealú ar 
fhorais amhail inscne, stádas sibhialta, stádas teaghlaigh, aois, reiligiún, 
claonadh gnéasach, cine, náisiúntacht nó míchumas nó toisc gur duine den 
lucht siúil é aon duine.   
 
Tá an Bord Oideachais agus Oiliúna tiomanta dá chinntiú go ndéantar 
dianiarracht saoráidí cuí a sholáthar ionas go nglacann fostaithe a bhfuil 
míchumas nó sainriochtaí sláinte orthu páirt iomlán san fhostaíocht. Féadfaidh 
fostaithe, ar an gcéad ásc, teagmháil a dhéanamh leis an mBainisteoir 
Acmhainní Daonna chun aon sainriachtanais atá acu a phlé.  
 
 

28. Cód Iompair agus Beartais agus Nósanna Imeachta an Bhoird Oideachais 
agus Oiliúna 
Bítear ag súil leis go gcloífidh tú leis an gCód Cleachtais chun Boird Oideachais 
agus Oiliúna a Rialú ón mBord Oideachais agus Oiliúna, rud atá ar fáil ag <<cuir 
an láthair isteach anseo>> agus go gcloífidh tú le cóid chleachtais agus eitice 
gairmiúla arna leagan amach in achtacháin reachtacha agus i rialacháin eile 
lena mbaineann ábharthacht do na dualgais a bhfuil tú fostaithe ina leith. Tá 
oibleagáid ort eolas a chur ar bheartais agus nósanna imeachta an Bhoird 
Oideachais agus Oiliúna agus iad a chomhlíonadh mar chuid de na téarmaí 
agus coinníollacha fostaíochta leis an mBord Oideachais agus Oiliúna. Tá 
beartais uile an Bhoird Oideachais agus Oiliúna ar fáil ag <<cuir an láthair 
isteach anseo>> 
 
Soláthrófar mionsonraí rochtana d’fhostaithe. Beidh ceangal ort an fhaisnéis 
sin a rochtain go tráthrialta agus na beartais agus nósanna imeachta uile a 
léamh agus a chomhlíonadh.  

29. An Nós Imeachta Casaoide/Araíonachta 

Pléitear le gach ní casaoide/araíonachta de réir na nósanna imeachta cuí atá 
comhaontaithe go náisiúnta don earnáil Bord Oideachais agus Oiliúna.  
 
Beidh feidhm ag na nósanna imeachta atá comhaontaithe go náisiúnta sna 

réimsí seo a leanas: 

• An Nós Imeachta Casaoide 

• An Nós Imeachta Araíonachta 

• An Beartas um Bulaíocht a Chosc 

• An Beartas um Chiapadh agus Ciapadh Gnéasach a Chosc 
 

Féadfaidh sé go mbeidh na nósanna imeachta sin faoi réir athrú ar bhonn atá 

comhaontaithe go náisiúnta. Tá na nósanna imeachta sin ar fáil ó Rannóg 

Acmhainní Daonna an Bhoird Oideachais agus Oiliúna agus is féidir iad a 

rochtain freisin ag <<cuir an láthair isteach anseo>>  

 
30. Oibleagáidí Cosanta Sonraí an Fhostaí 

Ceanglófar ort cloí le forálacha na nAchtanna um Chosaint Sonraí, 1988-2018, 
agus le haon rialacháin arna ndéanamh fúthu sin nó le reachtaíocht 
leasaitheach nó reachtaíocht ina dhiaidh sin i ndáil le taifid ríomhairithe nó 
láimhe a bheidh faoi do rialú i gcúrsa na fostaíochta i gcás go mbeidh sonraí 
pearsanta sna taifid sin.  
 
Leis an Rialachán Ginearálta maidir le Cosaint Sonraí (RGCS), cuirtear 
oibleagáid dhlíthiúil ar an mBord Oideachais agus Oiliúna a chinntiú go bhfuil a 
fhoireann oilte go leordhóthanach. Dá bhrí sin, ceanglófar ort tabhairt faoin 
oiliúint éigeantach a ordóidh an Fostóir. Rachaidh tú chuig do Bhainisteoir Líne 
le haghaidh tuilleadh mionsonraí.  
 
 

31. Próiseáil Shonraí Pearsanta an Fhostaí ag an bhFostóir 
Chun go mbeidh an Fostóir in ann a oibleagáidí reachtúla agus a oibleagáidí 
eile mar fhostóir agus a oibleagáidí faoin gconradh seo, go deimhin, a 
comhlíonadh, ní foláir dó do shonraí pearsanta a phróiseáil. Tá an bunús dlí 
don phróiseáil de bhun Airteagal 6(1)(b) agus (c) de Rialachán (AE) 2016/679 
ó Pharlaimint na hEorpa agus ón gComhairle (an Rialachán Ginearálta maidir 
le Cosaint Sonraí) ionas gur “gá an phróiseáil a dhéanamh chun conradh ar 
páirtí ann an t-ábhar sonraí a chomhlíonadh nó chun bearta a dhéanamh arna 
iarraidh sin ag an ábhar sonraí sula ndéanfaidh sé nó sí conradh” agus gur “gá 
an phróiseáil a dhéanamh chun oibleagáid dhlíthiúil a bhfuil an rialaitheoir 
faoina réir a chomhlíonadh”. 
 
Na sonraí pearsanta a gcoimeádann an rialaitheoir sonraí is Fostóir iad, 
seiceálfar iad leat ó am go chéile chun a chinntiú go mbíonn siad cothrom le 
dáta.  I gcás go dtiocfaidh athrú ar d’imthosca pearsanta nó ar do mhionsonraí 
pearsanta, ba cheart duit fógra a thabhairt don Rannóg Acmhainní Daonna lom 
láithreach. Chun tuilleadh faisnéise a fháil faoi chosaint sonraí agus faoin 

bpróiseáil a dhéanann an rialaitheoir sonraí is Fostóir, ba cheart duit breathnú 
ar an bhfógra príobháideachta sonraí d’fhostaithe ón bhFostóir, rud atá ar fáil 
ag <<cuir an láthair isteach anseo>>. 
 

 
32. Grinnfhiosrúchán an Gharda Síochána  

Má éilíonn an Bord Oideachais agus Oiliúna amhlaidh, ní foláir duit 
grinnfhiosrúchán sásúil a chothabháil ar fud d’fhostaíochta leis an mBord 
Oideachais agus Oiliúna.  Foirceannfar d’fhostaíocht mura ndéanann tú 
amhlaidh.  Forchoimeádfaidh an Fostóir an ceart chun fostaithe a ath-
ghrinnfhiosrú ar aon dul leis an mbeartas ath-ghrinnfhiosrúcháin ón mBord 
Oideachais agus Oiliúna. Coinneoidh an Bord Oideachais agus Oiliúna nochtaí 
grinnfhiosrúcháin uile an Gharda Síochána ar aon dul lenár Sceideal Coinneála 
Taifead, rud atá ar fáil ag <<cuir an láthair isteach anseo>>. 

 
De bhreis air sin, ní foláir d’aon fhostaí a chiontaítear in aon chion coiriúil (nó a 
thugtar sochar an Probation Act 1907 dó nó di) an fíoras sin a thuairisciú dá 
Cheann Acmhainní Daonna nó dá Ceann Acmhainní Daonna laistigh de lá gnó 
amháin ón gciontú chun go ndéanfar measúnú faoi rialacháin 
Ghrinnfhiosrúchán an Gharda Síochána. In imthosca áirithe, d’fhéadfadh sé sin 
impleachtaí a bheith aige dá phost fostaíochta nó dá post fostaíochta. Caithfear 
le faisnéis den sórt sin faoi chuing rúin agus ní choinneofar aon taifead di mura 
meastar an fhaisnéis a bheith ábhartha do phost oifigiúil an fhostaí sa Bhord 
Oideachais agus Oiliúna.  

 
 
33. Nochtaí Cosanta 

Is é is nochtadh cosanta ann ná nochtadh faisnéise iomchuí a dtugtar 
éagóiritheoireacht iomchuí amháin nó níos mó le fios inti, i dtuairim réasúnach 
an Fhostaí, agus a tháinig ar aird an Fhostaí i ndáil lena fhostaíocht nó lena 
fostaíocht.  
 
Ar aon dul leis an mBeartas um Nochtadh Cosanta ón mBord Oideachais agus 
Oiliúna agus leis an Acht um Nochtadh Cosanta, 2014, gabhann an Fostóir air 
féin fostaithe a chosaint ar chaingne a bheith á dtionscnamh ina n-aghaidh i 
ndáil le déanamh nochtaí áirithe ar mhaithe le leas an phobail agus chun críoch 
comhghaolmhar. Ní foláir d’fhostaithe, áfach, nochtadh a dhéanamh ar an 
modh atá leagtha amach san Acht um Nochtadh Cosanta, 2014, agus sa 
Bheartas um Nochtadh Cosanta ón mBord Oideachais agus Oiliúna chun go 
mbeidh siad i dteideal na gcosaintí faoin reachtaíocht. Is féidir an Beartas um 
Nochtadh Cosanta ón mBord Oideachais agus Oiliúna a aimsiú ag <<cuir an 
láthair isteach anseo>>. 
 
 

34. Soláthar TFC agus Caidreamh 
Soláthraíonn an Bord Oideachais agus Oiliúna acmhainní teileachumarsáide, 
ríomhaireachta agus líonra lena n-úsáid ag baill foirne i saothrú a ndualgas 
agus chun malartú éifeachtúil faisnéise úsáidí a éascú. 
  
Ní phostálfaidh tú ar aon ardáin meán sóisialta thar ceann an Fhostóra nó ag 
déanamh ionadaíocht don Fhostóir, nó i gcás go bhféadfadh go dtuigfeadh 

breathnóirí go bhfuil tú ag déanamh ionadaíocht don Fhostóir nó go bhféadfadh 
go bhfuil tú ag déanamh ionadaíocht don Fhostóir, gan cead sainráite an 
Fhostóra.  
  
Beidh oibleagáid ort beartais iomchuí an Bhoird Oideachais agus Oiliúna a 
chomhlíonadh i ndáil leis sin agus tabhairt faoi oiliúint éigeantach i gcás gur gá.  
Tá raon iomlán beartas um TFC agus úsáid inghlactha ar fáil ag <<cuir an 
láthair isteach anseo>>. 

 
 
35. An Conradh a Fhoirceannadh 

Féadfaidh ceachtar taobh an fhostaíocht a fhoirceannadh tráth ar bith trí fhógra 
mí amháin a thabhairt nó, de réir mar is cuí, de réir fhorálacha na nAchtanna 
um Fhógra Íosta agus Téarmaí Fostaíochta, 1973-2001. Beidh saoirse ag an 
dá Pháirtí an ceart atá acu chun fógra a thabhairt a tharscaoileadh, áfach.  Ní 
chuirfear cosc le haon ní sa chomhaontú seo ar thréimhse fógra níos lú a bheith 
á tabhairt ag ceachtar Páirtí i gcás go gcomhaontaítear é sin go frithpháirteach.  
Forchoimeádfaidh an Bord Oideachais agus Oiliúna an ceart chun íocaíocht a 
dhéanamh in ionad fógra. 
 
I gcás mí-iompar tromchúiseach nó sárú conartha ar thaobh an Fhostaí, 
forchoimeádfaidh an Fostóir an ceart chun an conradh a fhoirceannadh gan 
réamhfhógra agus gan íocaíocht a dhéanamh in ionad fógra, de réir nósanna 
imeachta comhaontaithe. Sa chás sin, ní bheidh aon luach saothair ná aon 
chúiteamh iníoctha, seachas é sin is infheidhme maidir le hobair a rinneadh. 
  
 

36. Athrú 
Athrófar an conradh trí reachtaíocht, ciorcláin agus comhaontuithe náisiúnta 
a eisiúint mar atá leagtha amach i gCuid 8.  Ní eiseofar aon chonarthaí nua 
de bhun athruithe den sórt sin.  

 
 

37. Rúndacht 
An fhaisnéis agus an t-eolas ar fad a fhaightear i gcúrsa dhualgais oifigiúla an 
Fhostaí, ní foláir caitheamh leo mar fhaisnéis agus eolas rúnda agus ní 
ceadmhach iad a sceitheadh do dhaoine neamhúdaraithe ná a úsáid chun 
críche gnóthachain nó brabúis. De bhreis air sin, aon duine a fhaigheann sonraí 
pearsanta gan réamhúdarú ón rialaitheoir nó ón bpróiseálaí agus a nochtann 
na sonraí nó an fhaisnéis do dhuine eile, beidh sé nó sí ciontach i gcion faoin 
Acht um Chosaint Sonraí, 2018, agus beidh sé nó sí faoi dhliteanas i leith 
fíneála nó téarma príosúnachta ar aon dul leis an Acht Fíneálacha 2010. 
 
 
 

38. Rialacha agus Rialacháin  
Beidh oibleagáid ar an bhFostaí na treoracha dleathacha uile ón bhFostóir, ó 
Phríomhfheidhmeannach an Fhostóra nó ó dhuine ainmnithe an Fhostóra a 
chur i gcrích agus na rialacha agus rialacháin ón Aire Oideachais a 
chomhlíonadh.  

39. Dearbhuithe agus Sínithe 

Léigh na Páirtithe na coinníollacha thuas agus tuigeann siad go hiomlán iad. 
 

Glacann an Fostaí leis na téarmaí agus coinníollacha thuas agus leo sin atá 
leagtha amach sna comhaontuithe a rinneadh thar a cheann nó a ceann idir 
Ceardchumainn agus an Earnáil Bord Oideachais agus Oiliúna agus aontaíonn 
sé nó sí go mbeidh sé nó sí faoina gceangal. 
 
Fostaí: “Gabhaim orm féin dualgais uile an phoist a chomhlíonadh de réir mar 
is fearr is eol dom agus is fearr is féidir liom agus barántaím freisin gur fíor 
agus ceart atá na ráitis uile atá tugtha agam san iarratas ar an gceapachán 
seo.” 

 
 
 
Sínithe:  ______________________  Dáta:   ___________________  

    (Fostaí) 
 
Sínithe:  _______________________ Dáta: ___________________ 

    (Thar ceann an Fhostóra) 
 
 
 

Tarchur chuig Fostaí  

Tá an ráiteas seo á chur chuig an bhfostaí ar an modh nó ar na modhanna seo 
a leanas: 
 

Ar pháipéar  

I bhfoirm leictreonach  

 


